
ᔫᓐ 14, 2016 −−−−ᐅᓐᓄᒃᑯᑦ 6:00 ᒥ 
ᑲᑎᒪᔩᑦ ᑲᑎᒪᕕᐊᓂ 

 
ᑲᑎᒪᔩᑦ ᐅᐸᒃᓯᒪᔪᑦ 
ᒪᐃᔭ ᒫᑕᓖᓐ ᕆᐊᑦᕘᓐ  
ᒪᐃᔭᐅᑉ ᑐᒡᓕᐊ ᕈᒪᐃᓐ ᓯᑏᕙᓐᓴᓐ  
ᑲᑎᒪᔨ ᒥᐊᒐᓐ ᐲᔪ−ᓚᐃᐅᓪ  
ᑲᑎᒪᔨ ᔪᐊᓇᓯ ᐊᑯᒪᓕᒃ  
ᑲᑎᒪᔨ ᑯᑐᓚ ᒪᑦᓴᔨ  
ᑲᑎᒪᔨ ᓴᐃᒪᓐ ᓇᑖᖅ  
ᑲᑎᒪᔨ ᑎᐅᕆ ᑖᐱᓐ  
 
ᐅᐸᒃᓯᒪᖏᑦᑐᖅ 
ᑲᑎᒪᔨ ᔭᐃᓴᓐ ᕈᑳᓐ  

 
ᐃᖅᑲᓇᐃᔭᖅᑏᑦ ᐅᐸᒃᓯᒪᔪᑦ  
ᒧᕼᐋᒧᑦ ᕼᐋᓐᓴᓐ, ᐊᐅᓚᑦᑎᔨᒻᒪᕆᒃ  
ᔮᓐ ᒪᐳᕆ−ᒧᑖᔨ, ᐊᐅᓚᑦᑎᔨ, ᑎᒥᐅᔫᑉ ᐱᔨᑦᑎᕈᑎᖏᓐᓄᑦ  
ᐊᐃᒥ ᐃᐅᔪᔅᒪ, ᐊᐅᓚᑦᑎᔨ, ᐸᕐᓇᐃᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ 
ᕕᑦᑐᐊᕆᐊ ᐃᒻᐳᕇ, ᐃᑲᔪᖅᑎ  
ᔩᓂ ᐃᓯᒪᐃᓕ, ᑐᓵᔨᒻᒪᕆᒃ/ᑐᑭᓕᐅᕆᔨᒻᒪᕆᒃ  
ᐄᕙ ᒪᐃᒧ, ᑐᓴᐅᒪᖃᑦᑕᐅᑎᓕᕆᔨ  
 
ᑐᒃᓯᐊᕐᓂᖅ  
 
ᑲᑎᒪᔨ ᓇᑖᖅ ᒪᑐᐃᖅᓯᓪᓗᓂ ᑲᑎᒪᓂᕐᒥᒃ ᑐᒃᓯᐊᓂᒃᑯᑦ 6:00-ᒧᐊᖅᑎᓪᓗᒍ.  
 
ᐊᖏᖅᑎᑕᐅᓂᖅ 
 
ᐱᑕᖃᖏᑦᑐᖅ 

 
ᓈᒻᒪᒋᔭᐅᓂᖏᑦ ᑲᑎᒪᔾᔪᑎᔅᓴᑦ 
 
ᐱᖁᔨᕗᖔᕈᑦ ᓇᒻᒪ 16-123 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐲᔪ−ᓚᐃᐅᓪ  
ᐊᐃᑉᐲᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

 
ᑲᑎᒪᔾᔪᑎᔅᓴᖅ ᓈᒻᒪᒋᔭᐅᖁᓪᓗᒋᑦ ᓴᖅᑭᖅᑕᐅᓂᖏᑦ ᒪᓕᓪᓗᒋᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

1. ᑲᑎᒪᔾᔪᑎᕕᓃᑦ 
 

a) ᑎᑎᕋᐅᔭᕐᓂᕐᒧᑦ ᐊᒻᒪᓗ ᓴᓇᔭᔅᓴᓕᕆᓂᕐᒧᑦ ᑲᑎᒪᔨᕋᓛᑦ ᓇᒻᒪ 05 
ᓯᑎᐱᕆ 16, 2015 

 

ᐱᖁᔨᕗᖔᕈᑦ ᓇᒻᒪ 16-124 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐊᑯᒪᓕᒃ  
ᐊᐃᑉᐲᔪᖅ:  ᑲᑎᒪᔨ ᐲᔪ−ᓚᐃᐅᓪ  

 
ᑖᒃᑯᐊ ᑎᑎᕋᐅᔭᕐᓂᕐᒧᑦ ᐊᒻᒪᓗ ᓴᓇᔪᓕᕆᔨᒃᑯᑦ ᑲᑎᒪᔨᕋᓛᖏᑕ ᑲᑎᒪᑎᓪᓗᒋᑦ ᑲᑎᒪᔾᔪᑎᕕᓂᖏᑦ ᓇᒻᒪ 05 
ᐅᓪᓗᖓᓂ ᓯᑎᐱᕆ 16, 2015 ᓈᒻᒪᒋᔭᐅᖁᓪᓗᒋᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 
 

2. ᓇᓗᓇᐃᖅᓯᓂᖅ ᐃᒻᒥᒨᖓᔪᒥᒃ 
 

ᐱᑕᖃᖏᑦᑐᖅ 
 

3. ᐅᖃᕆᐊᖅᑐᖅᓯᒪᔪᑦ 
 

a) ᔮᓂᑦ ᐋᕐᒻᓯᑐᕌ`ᖕ – ᓄᓇᖃᑦᑎᐅᔪᖅ 

ᒥᓯᓯᔅ ᐋᕐᒻᓯᑐᕌᖕ ᐊᑯᓂᕈᓗᒃ ᐃᖃᓗᒻᒥᐅᑕᐅᓕᕐᒪᑦ ᐊᒻᒪᓗ ᑲᑎᒪᔨᓂᒃ ᖃᐅᔨᒪᖁᔨᓚᐅᕐᒪᑦ ᓈᒻᒪᒍᓱᓐᖏᓐᓂᕐᒥᓂᒃ 
ᖃᓄᐃᑦᑑᓂᕆᔭᖓᓂᒃ ᐃᖃᓗᐃᑦ, ᒪᕐᕋᖅ ᐊᒻᒪᓗ ᐃᐱᐅᓂᖓ ᓇᒥᑐᐃᓐᓇᖅ, ᐊᒻᒪᓗ ᓄᓇᖓ ᓱᕋᑦᑎᖅᑕᐅᓕᕐᓂᖓᓂᒃ. 
ᐅᖃᐅᔾᔨᓪᓗᓂ ᖃᓄᖅ ᐱᐅᖏᑦᑐᒥᒃ ᐊᒃᑐᐃᓂᖃᓕᕐᒪᖔᑦ ᓄᓇᓕᐸᐅᔭᒃᑯᓐᓂᑦ ᐃᓄᐃᑦ ᑎᑭᒐᐃᒻᒪᑕ ᐃᖃᓗᓐᓄᑦ 
ᐊᒻᒪᓗ ᓇᔅᓴᖅᑐᑎᒃ ᐊᑦᔨᓐᖑᐊᓂᒃ ᑲᑎᒪᔨᓄᑦ ᕿᒥᕐᕈᔭᐅᓂᐊᖅᑐᓂᒃ ᐅᓪᓗᒥᐅᔪᖅ ᖃᓄᐃᑦᑑᓕᕐᓂᖓᓂᒃ 
ᓴᖅᑭᔮᖅᑎᑦᑎᔪᓂᒃ.  

ᒥᓯᓯᔅ ᐋᕐᒻᓯᑐᕌᖕ ᐃᓱᒪᖃᑦᑐᓂ ᐱᑦᔪᑎᓪᓗᐊᑕᕆᔭᖏᑦ ᐊᐳᑏᔭᐃᖃᑦᑕᕐᓂᖅ ᐊᒻᒪᓗ ᐃᒋᑦᑎᖃᑦᑕᕐᓂᖅ/ᓴᓃᑦ, 
ᐊᒻᒪᓗᒃᑕᐅᖅ ᒪᓕᒐᕋᓛᑦ ᐊᑐᖅᑕᐅᖏᑦᑐᑦ ᐊᒻᒪᓗ ᐊᒥᓱᑦ ᓄᓇᖃᑦᑎᐅᔪᑦ ᖃᐅᔨᒪᖏᑦᑐᑎᒃ ᒪᓕᒐᕋᓛᓂᒃ ᐅᕝᕙᓘᓐᓃᑦ 
ᓱᖁᑎᔅᓴᖏᑦᑐᑎᒃ. ᐅᑉᐱᕆᔭᖃᑦᑐᓂ ᑕᒪᒃᑯᐊ ᐱᓕᕆᐊᒃᓴᐃᑦ ᐊᒻᒪᓗ ᐊᑐᐊᒐᐃᑦ ᐊᑐᓕᖅᑎᑕᐅᔭᕆᐊᖃᕋᓗᐊᕐᒪᑕ 
ᑎᓕᐅᕆᓗᑎᒃ ᐃᓄᓐᓂᒃ ᐸᖅᑭᑎᑦᑎᐊᖁᓗᒋᑦ ᐊᕙᑎᒥᒃ ᐊᒻᒪᓗ ᐊᑐᐊᒐᐃᑦ ᐱᐅᓯᕚᓪᓕᑎᑦᑎᓗᑎᒃ 
ᐊᑦᑕᖅᕕᓕᐅᖃᑦᑕᓂᕐᒧᑦ ᐊᑐᐊᖅᓯᔾᔪᑏᑦ. ᑭᒃᑯᑐᐃᓐᓇᕐᓄᑦ ᐊᑐᖅᑕᐅᕙᑦᑐᑦ ᐋᖅᑭᐅᒪᑎᑕᐅᖏᑦᑐᑦ, ᐱᓱᒃᕖᑦ ᐃᓄᓐᓄᑦ 
ᐊᐳᑏᔭᖅᑕᐅᖃᑦᑕᖏᑦᑐᑦ, ᐊᒻᒪᓗ ᐱᓕᕆᔪᓄᑦ ᐊᖏᕐᕋᕆᔭᐅᔪᓄᓕᓗ ᐱᓕᕆᐊᕐᖑᓗᐊᖏᑎᐊᖅᑐᑎᒃ 
ᓱᕐᕋᐃᑦᑕᐅᓕᒪᓗᑎᒃ ᓄᓇᒥᒃ.  

ᒥᓯᓯᔅ ᐋᕐᒻᓯᑐᕌᖕ ᑕᑯᔪᒪᓪᓗᓂ ᓄᓇᓕᐸᐅᔭᒃᑯᑦ ᐱᓕᕆᖃᑎᖃᓪᓗᑎᒃ ᓄᓇᖃᑦᑎᐅᔪᓂᒃ, ᓇᓗᓇᐃᖅᓯᓪᓗᓂ 
ᓄᓇᖃᑦᑎᐅᔪᑦ ᐱᓕᕆᖃᑎᖃᕆᐊᖃᒻᒪᑕ ᓄᓇᓕᐸᐅᔭᒃᑯᓐᓂᑦ ᐊᒻᒪᓗ ᐊᓯᖏᓐᓂᒃ. ᑕᑯᔪᒪᔪᖅ ᐱᓕᕆᓂᐅᔪᒥᒃ 
ᐱᑦᔪᑎᖃᑦᑐᓂᒃ ᐱᖓᓱᓂᒃ Rs−ᓂᒃ − ᓄᖑᑎᕆᓂᖅ/ᐊᑐᓕᖅᑭᓐᓂᒃ/ᐊᑐᒃᑲᓐᓂᕈᓐᓇᖅᑐᑦ.  

ᒪᐃᔭ ᑐᓴᖅᑎᑦᑎᒋᐊᓚᐅᖅᐳᖅ ᒥᓯᓯᔅ ᐋᕐᒻᓯᑐᕌᖕᒥᑦ ᐊᒻᒪᓗ ᑲᑎᒪᔨᓂᒃ ᑖᒃᑯᐊ ᒥᒃᓵᓄᑦ ᐃᓱᒫᓘᑎᐅᔪᑦ. ᓄᓇᓕᓐᓂ 
ᒪᓕᒐᐃᑦ ᐊᑐᖅᑕᐅᔭᕆᐊᖃᕐᓂᖏᓐᓄᑦ ᐱᓕᕆᔨᐅᔪᑦ ᐊᐅᓚᑎᑦᑎᖃᑦᑕᖅᓯᒪᔪᑦ ᑎᑎᖅᑲᓂᒃ ᐱᓕᕆᕕᐅᔪᓄᑦ ᐊᒻᒪᓗ 
ᓄᓇᖃᑦᑎᐅᔪᓄᑦ, ᐱᓗᐊᖅᑐᒥᒃ, ᐃᖃᓗᐃᑦ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᑖᓐᓇ ᒪᐃᔭ ᑲᑎᖃᑎᖃᖅᓯᒪᓪᓗᓂ 
ᓇᒻᒥᓂᖅ ᐃᖃᓗᐃᑦ ᐃᓪᓗᓕᕆᔨᒃᑯᖏᓐᓂᒃ. ᐱᓕᕆᔪᒪᓚᐅᖅᑐᑦ ᓇᒻᒥᓂᖅ ᓴᓗᒻᒪᔅᓴᐃᖃᑦᑕᕐᓗᑎᒃ ᐊᖏᔫᑎᓂᒃ 
ᐱᖁᑎᒥᓂᒃ ᐊᒻᒪᓗ ᒫᓂ 90-ᐳᓴᓐ ᐱᔭᕇᖅᑕᐅᓯᒪᓕᖅᑐᑦ. ᐃᓪᓗᓕᕆᔨᒃᑯᑦ ᐊᖏᖅᓯᒪᒻᒥᔪᑦ 
ᐃᖅᑲᓇᐃᔭᖅᑎᑖᒃᑲᓐᓂᕆᐊᔅᓴᖅ ᓴᓇᓂᐊᖅᑐᓂᒃ ᐊᖏᔫᑎᓂᒃ ᐃᒋᑦᑎᕕᓂᒃ ᐊᒻᒪᓗ ᐱᖁᑎᖏᓐᓂᒃ 
ᐋᖅᑭᐅᒪᑎᑦᑎᓗᑎᒃ.  

ᐊᒻᒪᓗ, ᑐᓄᐊᓃᑦᑐᑦ ᓂᐅᕕᕐᕕᐅᑉ ᓄᐊᑕᐅᓂᑯᐊᓗᐃᑦ ᓴᓗᒻᓚᓴᖅᑕᐅᓕᖅᑐᑦ ᑖᒃᑯᐊ ᑕᒪᒃᑮᒃ ᒪᐃᔭ ᐊᒻᒪᓗ 
ᓄᓇᓕᓐᓂ ᒪᓕᒐᐃᑦ ᐊᑐᖅᑕᐅᔭᕆᐊᖃᑦᑐᓕᕆᔨᖓ ᐅᖃᓪᓚᖃᑎᖃᓚᐅᖅᑎᓪᓗᒋᒃ. ᑖᓐᓇ ᒪᐃᔭ 
ᑕᑯᔭᖅᑐᓛᕐᒥᔪᖅ ᐊᓯᖏᓐᓂᒃ ᓄᓇᖃᑦᑎᐅᔪᓂᒃ ᐊᒻᒪᓗ QIA−ᑯᓐᓂᑦ ᑕᒪᒃᑯᓂᖓ ᐅᖃᐅᓯᖃᕆᐊᖅᑐᕐᓗᓂ. 
ᓄᓇᓕᐸᐅᔭᒃᑯᑦ ᖃᐅᔨᒃᑲᐃᔾᔪᑎᒥᒃ ᓴᖅᑮᓯᒪᓕᖅᑐᑦ ᑕᒪᒃᑯᓄᖓ ᐊᖏᔫᑎᓄᑦ ᐅᓯᔭᐅᔭᕆᐊᓕᓐᓄᑦ ᐊᒻᒪᓗ 
ᑐᓂᐅᖅᑲᑦᑕᐅᓯᒪᓕᖅᑐᓂ ᐊᒻᒪᓗ ᓄᓇᓕᐸᐅᔭᒃᑯᑦ ᓴᓗᒻᒪᔅᓴᐃᓂᕆᔭᖓ ᐅᓪᓗᖓ ᐅᓪᓗᑐᐃᓐᓇᐅᓂᐊᖅᐳᖅ. 
ᒪᐃᔭ ᐅᖃᕆᓪᓗᓂ ᑕᐃᒃᑯᐊ ᐊᑯᓐᓈᕿᔪᓄᑦ ᐃᓕᓐᓂᐊᖅᕕᒃ ᓴᓗᒻᒪᔅᓴᐃᔭᕇᓚᐅᖅᑐᑦ ᑕᒫᓂ ᕿᑎᐊᓂ 
ᓂᐊᖁᓐᖒᑦ ᓂᐅᕕᕐᕕᕋᓛᖓᑕ ᐊᒻᒪᓗ ᐊᑯᓐᓈᕿᔪᐃᑦ ᐃᓕᓐᓂᐊᖅᕕᖓᑕ.   

ᓄᓇᓕᐸᐅᔭᒃᑯᑦ ᓴᖅᑭᔮᖅᑎᑦᑎᓯᒪᓕᖅᑐᑦ ᐃᖅᑲᓇᐃᔭᖅᑎᔅᓴᐅᔪᓂᒃ ᑕᒫᓂ ᐊᐅᔭᒥ ᓴᓂᑦᑕᖅᑎᐅᒐᔭᖅᑐᓂᒃ ᑕᒪᒃᑯᓇᓂ 
ᐊᑦᑕᖅᕕᓐᓂ ᐊᒻᒪᓗ ᓄᓇᓕᐸᐅᔭᒃᑯᑦ ᓴᖅᑭᑦᑎᓯᒪᒻᒪᑕ ᐊᑦᑕᖅᕕᒃᓴᖅ ᓇᓃᒃᑲᔭᕐᒪᖔᑦ ᕿᓂᕈᑎᒥᒃ. ᐊᒻᒪᑦᑕᐅᖅ 
ᓄᓇᓕᐸᐅᔭᒃᑯᑦ ᐃᑦᔪᕐᒥᒃ ᓄᐊᑦᑎᕙᓪᓕᐊᓯᒪᕗᑦ ᓄᓇ ᓱᕋᑦᑎᓯᒪᔪᖅ ᐋᖅᑭᒃᓱᖅᑕᐅᖁᓪᓗᒍ ᐱᓗᐊᖅᑐᒥᒃ ᑯᐊᑉᑯᑦ 
ᖃᓂᒋᔭᖓᓂ.  

ᒪᐃᔭ ᐊᖏᖃᑎᖃᓚᐅᖅᑐᖅ ᒥᓯᓯᔅ ᐋᕐᒻᓯᑐᕋᓐᖕᒥᑦ ᑕᒪᓐᓇ ᓴᓂᖃᓐᓂᖅ ᓇᓂᑐᐃᓐᓇᖅ ᐊᒻᒪᓗ ᐃᒋᑕᐅᖃᑦᑕᖅᑐᑦ 
ᓇᒧᑐᐃᓐᓇᖅ ᐱᐅᖏᑐᒻᒪᕆᐅᓂᖓᓂᒃ ᑭᒃᑯᓕᒫᓪᓗ ᐃᓚᐅᔭᕆᐊᖃᓐᓂᖏᓐᓂᒃ ᑕᒪᓐᓇ ᐋᖅᑭᐸᓪᓕᐊᓂᐊᖅᐸᑦ. 
ᐅᖃᓚᐅᖅᑐᖅ ᒥᓯᓯᔅ ᐊᕐᒻᓯᑐᕌᖕ ᐅᖃᐅᓯᕆᔭᖏᑦ ᐅᖃᐅᓯᕆᓂᐊᕐᓂᕋᖅᑐᓂᒋᑦ ᓄᓇᓕᐸᐅᔭᐅᑉ ᐱᓕᕆᕝᕕᒋᔭᖏᓐᓄᑦ 
ᐊᑦᔨᒌᖏᑦᑐᓄᑦ.  

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᒃᑲᓐᓂᓚᐅᖅᑐᖅ ᑖᓐᓇ ᐊᑦᑕᖅᕕᒃ ᐃᓂᒋᔭᐅᓚᐅᑲᑐᐃᓐᓇᕐᓂᖓᓂᒃ, 
ᐊᑐᓕᓚᐅᕐᓂᖓᓂᓪᓗ ᑕᐃᒃᓱᒪᓂ ᐊᑦᑕᖅᕕᓪᓚᑦᑖᖅ ᐃᑭᑎᓪᓗᒍ. ᐅᖃᕆᓪᓗᓂ ᓄᓇᓕᐸᐅᔭᐃᒡᒎᖅ ᐲᔭᐃᓛᖅᑐᑦ 
ᓴᕕᕋᔭᓕᒫᑦᑎᐊᓂᒃ ᑖᒃᑯᓇᓐᖓᑦ ᐊᑦᑕᖅᕕᓕᒫᓂᒃ ᐊᐅᔭᖅ ᓄᖑᓚᐅᖏᓐᓂᖓᓂ, ᐊᐅᓚᖅᑎᑕᐅᓛᕐᒪᑕ 
ᐊᑐᒃᑲᓐᓂᕋᔅᓴᐅᓪᓗᑎᒃ ᐊᒻᒪᓗ ᐱᕕᖃᓕᖅᑎᑦᑎᑲᓂᕐᓂᐊᕐᒪᑕ ᐃᓂᒃᓴᒥᒃ ᓄᑖᖅ ᐊᒃᑕᖅᕕᒃᓴᖅ ᐸᕐᓇᒃᑕᐅᓂᖓᓂ. 
ᐊᐳᑕᐃᔭᐃᖃᑦᑕᓂᕐᒧᓪᓕ, ᒫᓐᓇ ᐱᓕᕆᐊᖃᑦᑐᑦ ᐊᑲᐅᓂᖅᓴᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ ᐊᕐᕌᒎᓛᖅᑐᒧᑦ ᐊᒻᒪᓗ 
ᓄᑖ ᒪᓕᒐᕋᓛᑦ ᓴᖅᑭᑕᐅᕙᓪᓕᐊᔪᑦ ᑕᒪᒃᑯᐊ ᖃᓗᕋᖅᑕᐅᓯᒪᔪᑦ ᐳᖅᑐᔪᐊᓘᖃᑦᑕᕈᓐᓃᖁᓪᓗᒋᑦ ᐊᒻᒪᓗ ᐊᖅᑯᑎᐅᑉ 
ᓴᓂᕌᓃᑐᐃᓐᓇᖃᑦᑕᕈᓐᓃᕐᓗᑎᒃ ᓲᕐᓗ ᒫᓐᓇ ᑕᐃᒪᐃᑦᑑᒻᒪᑦ.  
 

4. ᑐᓂᕐᕈᑎᑦ ᐊᒻᒪᓗ ᐃᓕᑕᕆᔭᐅᔾᔪᑎᑦ  
 

ᐱᑕᖃᖏᑦᑐᑦ 
 

5. ᐅᖃᐅᓯᒃᓴᐃᑦ 
 

ᑲᑎᒪᔨ ᐊᑯᒪᓕᒃ ᐊᒻᒪᓗ ᒪᐃᔭ ᑐᓐᖓᓱᒃᑎᑦᑎᓪᓗᑎᒃ ᒥᔅᑕ ᐅᑲᓕᖅ, ᒪᓕᒐᓕᐅᖅᑎᖓ ᐃᖃᓗᐃᑦ−ᓯᓈ, ᑲᑎᒪᓂᕐᒧᑦ.  

ᑲᑎᒪᔨ ᐊᑯᒪᓕᒃ ᐊᐱᕆᓚᐅᕐᒥᔪᖅᑕᐅᖅ ᑖᒃᑯᐊ ᐸᓖᓯᒃᑯᑦ ᖃᐅᖁᔭᐅᖃᑦᑕᕈᓐᓇᕐᒪᖔᑕ ᑲᑎᒪᔩᑦ 
ᑲᑎᒪᓂᖏᓐᓄᑦ ᓯᕗᓂᒃᓴᑎᓐᓂ ᐅᓂᒃᑳᕆᐊᖅᑐᓚᐅᖅᓯᒪᒍᓐᓂᕐᒪᑕ ᐅᕙᑦᑎᓐᓄᒃ ᐊᑯᓂᕈᓗᒃ. ᑲᑎᒪᔨ ᐊᑯᒪᓕᒃ 
ᓇᓗᓇᐃᖅᓯᒪᐅᕐᒥᔪᖅ ᖁᕕᐊᓱᒃᑲᒥ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒪᑕ ᓄᓇᓕᐸᐅᔭᒃᑯᓐᓂᑦ 
ᐱᓕᕆᐊᖃᕐᓂᐊᕐᓕᕐᒪᑕ ᑐᓚᒃᑕᕕᒃᓴᒥᒃ. ᒪᐃᔭ ᓇᓗᓇᐃᖅᓯᓪᓗᓂ ᐸᓖᓯᒃᑯᑦ ᓄᑖᒥᒃ ᐊᐅᓚᑦᑎᔨᖃᓕᕐᒪᑕ 
ᐊᒻᒪᓗ ᐃᖅᑲᐃᑎᑦᑎᓪᓗᓂ ᐸᓖᓯᒃᑯᓐᓂᑦ ᐊᑐᖅᑕᐅᖃᑦᑕᓲᒥᒃ ᐸᓖᓯ ᖃᐃᖃᑦᑕᓲᖑᒻᒪᑦ ᑲᑎᒪᔨᓄᑦ.  

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐃᓕᑕᖅᓯᔪᒪᓚᐅᕐᒥᔪᖅ ᐊᒃᓱᕈᖅᑐᑎᒃ ᐱᓕᕆᓚᐅᕐᓂᖏᓐᓄᑦ ᕿᓂᖅᑏᑦ 
ᐅᓪᓛᒃᑯᑦ ᐊᐅᓚᓚᐅᖅᑐᑦ ᐊᒻᒪᓗ ᐅᑎᖃᑎᖃᑦᑐᑎᒃ ᒪᕐᕉᓐᓂᒃ ᐊᖑᓇᓱᒃᑏᓐᓂᒃ ᖃᓄᐃᓚᐅᖅᑑᓐᓂᒃ.  

ᐅᐱᒋᔪᒪᓪᓗᓂᒋᑦ ᑕᐃᒃᑯᐊᑐᐊᖑᖏᑦᑐᑦ ᐊᖑᑏᑦ ᓯᑭᑑᒃᑯᑦ ᐊᐅᓚᓚᐅᖅᑐᑦ ᐊᒻᒪᓗ ᓇᓂᓯᓪᓗᑎᒃ 
ᐊᖑᓇᓱᒃᑎᓂᒃ, ᑕᐃᒃᑯᐊᑦᑕᐅᖅ ᐊᖁᑎᖏᑦ ᐊᒃᓱᐊᓗᒃ ᐱᓕᕆᑦᑎᐊᓚᐅᖅᑐᑦ, ᑲᑕᒐᐃᓪᓗᑎᒃ 
ᐱᔭᐅᔭᕆᐊᓕᓐᓂᒃ ᑕᕝᕗᖓᓪᓗᐊᑦᑎᐊᖅ ᐱᔭᕆᐊᖃᑦᑐᓄᑦ, ᑕᒃᑯᐊ ᖁᓚᒎᓖᑦ ᐊᖁᑎᖏᑦ ᐅᓯᓚᐅᖅᑐᑦ 
ᐅᑎᒧᑦ ᐋᓐᓂᐊᕕᓕᐊᕈᔾᔨᓪᓗᑎᒃ, ᐊᒻᒪᓗ ᐋᓐᓂᐊᕕᐅᑉ ᐃᖅᑲᓇᐃᔭᖅᑎᖏᑦ ᐸᖅᑭᔭᐃᓚᐅᖅᑐᑦ. ᒪᐃᔭᐅᑉ 
ᑐᒡᓕᐊ ᓯᑏᕙᓐᓴᓐ ᐅᖃᑦᑐᓂ ᑕᐃᒃᑯᐊ ᐃᓄᐃᑦ ᕿᓂᕆᐊᖃᑦᑕᖅᑐᑦ ᑕᕝᕙᓂ ᓄᓇᓕᓐᓂ, ᐊᒻᒪᓗ 
ᐃᓘᓐᓇᖏᓐᓂᒃ ᓄᓇᓕᓐᓂ, ᐊᒃᓱᒻᒪᕆᐊᓗᒃ ᐃᑲᔪᖅᑎᐅᒻᒪᑕ ᐊᒻᒪᓗ ᐃᓕᑕᕆᔭᐅᓗᐊᖃᑦᑕᖏᒻᒪᑕ 
ᐱᓕᕆᓂᐊᕐᓗᖏᓐᓄᑦ ᐊᓯᒥᓂᒃ ᕿᓂᕆᐊᖅᑐᑎᒃ ᐸᖅᓴᕿᔩᑦ.  

ᒪᐃᔭᐅᑉ ᑐᒡᓗᐊ ᓯᑏᕙᓐᓴᓐ ᐅᖃᐅᓯᖃᓚᐅᕐᒥᔪᖅᑕᐅᖅ ᓄᑲᑉᐱᐊ ᑕᕝᕙᓂ ᓄᓇᓕᓐᓂ ᐋᓐᓂᓚᐅᖅᑐᖅ 
ᐱᓇᓱᐊᕈᓯᐅᓚᐅᖅᑐᒥ ᐱᓐᖑᐊᕕᒻᒥ ᓯᓚᒥ. ᓂᕕᐊᖅᓯᐊᑯᓗᒃ ᐅᖄᓚᓚᐅᖅᑐᖅ ᑐᐊᕕᓐᓇᖅᑐᓕᕆᔨᓄᑦ 
ᐊᒻᒪᓗᖃᐃ ᐊᓐᓇᐃᓪᓗᓂ ᑖᕐᓱᒥᖓ ᓄᑲᑉᐱᐊᒻ ᐃᓅᓯᖓᓂᒃ ᑕᕝᕙᑲᐅᑎᒋᑦ ᖃᓄᐃᓕᐅᖅᓴᕋᐃᓐᓂᖓᓄᑦ. 
ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᓂᕆᐅᒍᒪᕗᖅ ᑖᓐᓇ ᒪᐃᔭ ᐃᓕᑕᖅᓯᔪᓐᓇᖁᓪᓗᒍ ᑖᒃᓱᒥᖓ ᓂᕕᐊᖅᓯᐊᒥᒃ 
ᐱᓇᓱᐊᕈᓯᐅᓛᖅᑐᒥ ᒍᕋᐃᑦ 8 ᐱᐊᓂᓐᓂᖃᓕᖅᐸᑕ.   

 
6. ᑭᖑᕙᕆᐊᖅᑕᐅᓯᒪᔪᑦ ᐱᓕᕆᐊᒃᓴᐃᑦ ᐊᒻᒪᓗ ᓴᖅᑭᖅᑕᐅᓯᒪᔪᑦ ᐅᖃᐅᓯᒃᓴᐃᑦ  
 

ᐱᑕᖃᖏᑦᑐᖅ 
 
7. ᒪᓕᒐᕋᓛᑦ 

 
a) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᕋᓛᖅ(ᑦ)  
 

ᐱᑕᖃᖏᑦᑐᖅ 
 

b) ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᕋᓛᖅ(ᑦ)  
 

ᐱᑕᖃᖏᑦᑐᖅ 
 

c) ᐱᖓᔪᐊᓂᒃ ᐊᒻᒪᓗ ᑭᖑᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᕋᓛᖅ(ᑦ)  
 

ᐱᑕᖃᖏᑦᑐᖅ 

  
8. ᐱᓕᕆᐊᔅᓴᑐᖃᐃᑦ 
 

ᐱᑕᖃᖏᑦᑐᖅ 
 
9. ᓄᑖᑦ ᐱᓕᕆᐊᔅᓴᐃᑦ 

 
a) ᑎᒃᑯᐊᖅᑕᐅᓂᖓ ᑲᑎᒪᔨ − ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ  

ᑎᒃᑯᐊᖅᑕᐅᔪᖃᖅᓯᒪᕙᒌᖅᑐᖅ.  

b) ᐳᐃᔾᔪᕋᖅᕕᐅᑉ ᒥᒃᓵᓄᑦ ᐅᓂᒃᑳᖅ  
ᐱᐅᕐ ᒧᕆᑎᑦ, ᐱᓕᕆᐊᒃᓴᓄᑦ ᐊᖓᔪᖅᑳᖅ  

ᐱᐅᕐ ᒧᕆᑎᑦ ᐱᓕᕆᐊᒃᓴᓄᑦ ᐊᖓᔪᖅᑳᕆᔭᐅᒻᒪᑦ ᑖᒃᑯᓇᓂ Colliers ᐱᓕᕆᐊᕐᓴᓄᑦ ᓯᕗᓕᖅᑎᓄᑦ, MHPM 
-ᖑᓚᐅᖅᑑᒐᓗᐊᑦ ᐱᓕᕆᐊᒃᓴᓄᑦ ᐊᖓᔪᖅᑳᑦ ᐊᒻᒪᓗ ᐱᓕᕆᓂᖃᖅᓯᒪᒻᒪᑕ ᐱᓕᕆᐊᕐᓴᒥᒃ ᑕᐃᒪᓐᖓᑦ 
ᐱᒋᐊᖅᑎᑕᐅᓚᐅᕐᒪᑦ. ᐅᓂᒃᑳᖃᓚᐅᖅᑐᖅ ᖃᓄᐃᓕᖓᓕᕐᓂᖓᓂᒃ ᐊᒻᒪᓗ ᕿᒥᕐᕈᔭᐅᓪᓗᓂ ᐅᓂᒃᑳᖓ 
ᐊᒻᒪᓗ ᐊᑦᔨᓐᖑᐊᓂᒃ ᐱᖃᓯᐅᔾᔨᓯᒪᓗᑎᒃ ᑲᑎᒪᔨᓄᑦ ᑕᑯᓇᒃᑕᐅᓂᐊᕐᒪᑕ.  

ᒥᔅᑕ ᒧᕆᑎᑦ ᐅᓂᒃᑳᓚᐅᖅᑐᖅ, ᑕᒪᐃᑎᒍᑦ, ᐱᓕᕆᓂᐅᔪᖅ ᐱᕙᓪᓕᐊᓂᖃᑦᑎᐊᖅᑐᖅ ᐊᒻᒪᓗ ᑭᓱᑐᐃᓐᓇᐃᑦ 
ᓈᒻᒪᓈᑦᑎᐊᖅᑐᑎᒃ. ᑕᒪᕐᒥᒃ ᐱᓪᓗᐊᑕᐅᔪᑦ ᐋᖅᑭᒃᓯᒪᓂᕆᔭᖏᑦ ᐱᐊᓂᒃᓯᒪᓕᖅᑐᑦ, ᖃᐅᔨᓴᕐᓂᖅ 
ᐳᐃᔾᔪᕋᖅᕕᑦ ᐃᓗᖏᓐᓂᒃ ᐊᒻᒪᓗ ᐃᓗᐊᓂ ᐊᐅᓚᐅᑎᓄᑦ/ᐅᐊᔭᓕᕆᓂᕐᒧᑦ ᐋᖅᑭᒃᑕᐅᓂᖏᑦ 

ᐱᒋᐊᖅᑕᐅᓯᒪᓕᖅᑐᑦ. ᓯᓚᑖᓂ ᓴᕕᕋᔭᒃ ᐋᖅᑭᒃᓱᖅᑕᐅᓂᐊᕐᒥᔪᑦ ᑲᓇᓐᓇᖅᐸᓯᐊᓂ. ᓯᓚᑖ 
ᐱᐊᓂᒃᑕᐅᓂᐊᖅᑐᖅ ᔫᓐ ᓄᖑᓚᐅᖅᑎᓐᓇᒍ. ᑖᓐᓇ ᐊᐅᓚᐅᑎᓄᑦ ᐱᓕᕆᔾᔪᑎᓪᓗᐊᑕᖅ ᐊᕐᕌᓂ 
ᑎᑭᑎᑕᐅᓚᐅᖅᑐᖅ ᐅᒥᐊᕐᔪᐊᒃᑯᑦ ᐊᒻᒪᓗ ᐋᖅᑭᒃᓯᒪᔪᐃᓐᓇᐅᓕᖅᑐᑎᒃ. ᑎᑭᑦᑐᖃᒃᑲᓐᓂᓛᖅᑐᖅ ᑕᒪᒃᑯᓂᖓ 
ᔪᓚᐃᒥ ᐅᒥᐊᕐᔪᐊᒃᑯᑦ ᐱᔭᕇᖅᑕᐅᓗᓂᓗ ᐱᓕᕆᐊᕐᖑᔪᖅ. ᐊᒻᒪᓗ, ᐃᓚᒋᓗᓂᐅᒃ ᐅᒥᐊᒃᔪᐊᒃᑰᑦᑐᑦ, 
ᓴᓇᔪᓄᑦ ᓴᓃᑦ ᐅᓯᔭᐅᖃᑦᑕᓛᕐᒥᔪᑦ ᔪᓚᐃᒥ ᐊᒻᒪᓗ ᐅᑭᐊᒃᓵᒥ ᐊᑦᑕᕕᓕᐊᕈᔾᔭᐅᓂᐊᖏᒻᒪᑕ. ᖁᓪᓕᖅ 
ᓴᓇᔩᑦ ᐅᓂᒃᑳᑦᑕᖃᑦᑕᐃᓐᓇᖅᑐᑦ ᓈᒻᒪᓈᑦᑎᐊᕐᓂᕋᖅᑐᑎᒃ ᐊᒻᒪᓗ ᐱᐊᓂᓛᖅᑐᒋᓪᓗᑎᒃ ᓄᓐᖑᐊᓂ ᓄᕕᐱᕆ 
ᐅᕝᕙᓘᓐᓃᑦ ᐱᒋᐊᓕᕋᑖᖅᑎᓪᓗᒍ ᑎᓯᐱᕆ ᑕᒫᓂ ᐊᕐᕌᒍᒥ.  

ᐅᖃᐅᓯᐅᓚᐅᕐᒥᔪᑦ ᑮᓇᐅᔭᖁᑎᖏᑦ ᐊᒻᒪᓗ ᒥᔅᑕ ᒧᕆᑎᑦ ᓇᓗᓇᐃᖅᓯᓪᓗᓂ ᑖᓐᓇ ᐱᓕᕆᐊᕐᓴᐅᔪᖅ 
ᐱᐊᓂᒃᑕᐅᓂᐊᖅᑐᒋᔭᐅᔪᖅ ᐃᓗᐊᓂ ᐅᕝᕙᓘᓐᓃᑦ ᐊᑖᓂ ᑮᓇᐅᔭᖁᑎᒋᔭᐅᔪᑦ. ᐅᓪᓗᒥᒨᖓᔪᓂᓪᓗ 
ᑐᓴᖅᑎᑎᓪᓗᓂ ᑲᑎᒪᔨᓂᒃ ᑮᓇᐅᔭᓂᒃ ᐱᔭᐅᓚᐅᖅᑐᓂᒃ ᑐᓐᖓᕕᖓᓂᒃ ᑲᓇᑕᒥᐅᑦ ᓄᓇᓕᖏᑕ ᐊᒻᒪᓗ 
ᑮᓇᐅᔭᒃᑯᕕᑦᑎᒍᑦ ᐊᒻᒪᓗᒃᑕᐅᖅ ᑮᓇᐅᔭᖅᑖᕆᔭᐅᕙᑦᑐᑦ ᓄᓇᕗᑦ ᒐᕙᒪᒃᑯᑦ ᐱᓐᖑᐊᖅᑐᓕᕆᔨᒃᑯᖏᓐᓂᑦ. 

ᐊᑕᐅᓯᕐᒥᒃ ᐃᓱᒫᓗᓇᖅᑐᖅᑕᖃᑦᑐᖅ ᑕᒪᑐᒧᖓ ᓄᓇᓕᓐᓂ ᐆᒪᖅᑯᑎᖃᕝᕕᓄᑦ, ᖁᓪᓕᖅ ᐅᒪᖅᑯᑎᓕᕆᔨᒃᑯᑦ. 
ᐋᖅᑭᒃᑕᐅᓂᐊᕐᓚᐅᖅᓯᒪᒐᓗᐊᕐᒪᑦ ᑕᕝᕙᖓ ᐅᒪᖅᑯᑎᖃᕝᕕᓐᒧᑦ ᐊᒻᒪᓗ ᐃᓚᒋᓪᓗᓂᐅᒃ ᑐᕌᖅᑕᐅᓇᓱᐊᖅᑐᓄᑦ 
ᐱᔭᕇᕋᓱᐊᕐᓗᑎᒃ LEED ᓯᐅᕗᕐᒥᒃ ᓇᓗᓇᐃᒃᑯᑎᑖᓂᕐᒧᑦ. ᒫᓐᓇᐅᔪᖅ ᐊᖏᖃᑎᒌᒍᑎᑕᖃᖏᒻᒪᑦ ᑖᒃᑯᐊᓗ QEC 
ᐋᖅᑭᒃᑕᐅᔪᓐᓇᖁᓪᓗᒍ ᑕᐃᓐᓇ ᑕᐃᒪᐃᒻᒪᑦ ᐅᓗᕆᐊᓇᖅᑐᖅᑕᖃᑦᑐᖅ ᐃᓚᖏᓐᓄᑦ ᑐᕌᖅᑕᐅᓇᓱᐊᖅᑐᓄᑦ. ᐃᓪᓗ 
ᐃᒻᒥᓂᒃ ᒪᑭᑕᔪᓐᓇᖅᑐᖅ ᐅᖅᑰᓴᐅᑎᖃᑦᑎᐊᕐᒪᑦ ᑭᓯᐊᓂ ᐋᖅᑭᒃᓯᒪᓂᕆᔭᖏᑦ ᓄᓇᓕᓐᓂ ᐆᒻᒪᖅᑯᑎᖃᕝᕕᒧᑦ 
ᐆᒪᖅᑯᑎᖃᑦᑎᑦᑎᔪᓐᓇᕐᓂᐊᓚᐅᕋᓗᐊᕐᒪᑦ ᐊᒻᒪᓗ ᐊᑐᓗᐊᖅᑎᑎᓐᖏᓪᓗᓂ ᐅᖅᓱᒥᒃ ᐅᖅᑯᓴᐅᑎᖓᓄᑦ. 
ᓄᓇᓕᐸᐅᔭᒃᑯᑦ ᐅᖃᓪᓚᖃᑎᖃᖃᑦᑕᐃᓐᓇᖅᑯᑦ QEC−ᑯᓐᓂᑦ ᐱᓇᓱᐊᖅᑐᑎᒃ ᐊᒻᒪᓗ ᓱᒃᑲᑦᑎᖁᓪᓗᒍ 
ᐊᖏᖃᑎᒌᒍᑎᒥᒃ ᑕᒪᓐᓇ ᐊᑐᓕᖅᑕᐅᖁᓪᓗᒍ.   

 

10. ᑲᑎᒪᔨᕋᓛᑦ ᐅᓂᒃᑳᖏᑦ 
 

ᐱᑕᖃᖏᑦᑐᖅ 
 
11. ᑎᑎᖅᑲᐅᓯᐊᒥᓃᑦ 
 

a) ᓄᓇᕗᑦᒥ ᖃᐅᔨᓴᖅᑐᓕᕆᔨᒃᑯᑦ ᑐᒃᓯᕋᐅᑎᖓ 

 
ᐱᖁᔨᕗᖔᕈᑦ ᓇᒻᒪ 16-125 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐲᔪ−ᓚᐃᐅᓪ  
ᐊᐃᑉᐲᔪᖅ:  ᑲᑎᒪᔨ ᒪᑦᓴᔨ  

 
ᑖᒃᑯᐊ ᓄᓇᕗᑦᒥ ᖃᐅᔨᓴᖅᑐᓕᕆᔨᒃᑯᑦ ᑐᒃᓯᕋᐅᑎᖓᓐ ᓄᓇᓕᓐᓂᑦ ᖃᐅᔨᓴᕐᓂᖅ ᐃᒥᖓᓂᒃ ᐃᖃᓗᐃᑦ, 
ᓈᒻᒪᒋᔭᐅᖁᓪᓗᒍ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 
 

b) ᓄᓇᕗᑦᒥ ᖃᐅᔨᓴᖅᑐᓕᕆᔨᒃᑯᑦ ᑐᒃᓯᕋᐅᑎᖓ  

 
ᐱᖁᔨᕗᖔᕈᑦ ᓇᒻᒪ 16-126 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐱᔪ−ᓚᐃᐅᓪ  
ᐊᐃᑉᐲᔪᖅ:  ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

ᑖᒃᑯᐊ ᓄᓇᕗᑦᒥ ᖃᐅᔨᓴᖅᑐᓕᕆᔨᒃᑯᑦ ᑐᒃᓯᕋᐅᑎᖓ ᓇᓗᓇᐃᖅᑎᕆᔾᔪᑎᖏᑦ ᓇᓗᓇᐃᖅᑎᒋᐊᕈᑎᖏᓪᓗ 
ᐃᓄᒃᑎᑐᑦ, ᓈᒻᒪᒋᔭᐅᖁᓪᓗᒍ.  
 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 
c) ᑐᓴᕆᐊᕈᑎ – ᑎᑎᖅᑲᐃᑦ ᑐᓂᔭᐅᓚᐅᖅᑐᑦ ᓄᓇᕗᑦ ᑲᑐᔾᔨᖃᑎᒌᖏᓐᓂᑦ ᓄᓇᓕᓐᓄᑦ 

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ  

d) ᐃᓄᐃᑦ ᐃᑦᑕᕐᓂᓴᖁᑎᖏᓐᓂᒃ ᐸᐸᑦᑎᔨᒃᑯᑦ ᑐᒃᓯᕋᐅᑎᖓ  

 
ᐱᖁᔨᕗᖔᕈᑦ ᓇᒻᒪ 16-127 
 
ᐱᒋᐊᖅᑎᑦᑎᔪᖅ:  ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ 
ᐊᐃᑉᐲᔪᖅ:  ᑲᑎᒪᔨ ᑖᐱᓐ 
 
ᑖᒃᑯᐊ ᐃᑦᑕᕐᓂᓴᖃᕝᕕᒥᓂᕐᓂᒃ ᖃᐅᔨᓴᕐᓂᕐᒧᑦ ᑐᒃᓯᕋᐅᑎ ᑲᔪᓯᓗᓂ ᐃᑦᑕᕐᓂᓴᖃᕝᕕᓂᒃ ᓇᐃᓴᐃᓂᕐᒧᑦ 
ᐊᒻᒪᓗ ᖃᐅᔨᓴᕐᓂᖅ Peregrine ᑕᐃᒪᓐᔅ ᓯᑦᓕᐊᒃ ᖃᐅᔨᓴᖅᑕᐅᔪᒥ ᑭᑉᐹᕆᑦᑐᖅ, Hall Peninsula, 
ᓈᒻᒪᒋᔭᐅᖁᓪᓗᒍ. 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 
 

12. ᑲᓐᖑᓇᖅᑐᒥᒃ ᑲᑎᒪᓂᖅ 
 

(3) ᒪᓕᓪᓗᒍ ᑎᑎᕋᖅᓯᒪᔪᖅ (2) (a) CTV ᒪᓕᒐᖅ ᐊᒻᒪᓗ ᒪᓕᒐᕋᓛᖅ 526 ᑎᑎᕋᖅᓯᒪᔪᖅ 67 
 

• ᓂᕈᐊᖅᕕᐅᓗᑎᒃ ᐱᔪᒪᓇᓱᒃᑐᒥᓃᑦ 
• ᐱᖁᔭᑎᒎᕆᐊᓕᒃ  
• ᐃᖅᑲᓇᐃᔭᖅᑎᒃᑯᑦ 

 

ᐱᖁᔨᕗᖔᕈᑦ ᓇᒻᒪ 16-128 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐊᑯᒪᓕᒃ  
ᐊᐃᑉᐲᔪᖅ:  ᑲᑎᒪᔨ ᐲᔪ−ᓚᐃᐅᓪ  
 

ᑲᑎᒪᔩᑦ ᑲᓐᖑᓇᖅᑐᒥᒃ ᑲᑎᒪᓂᖃᓪᓗᑎᒃ 7:22 ᐅᓐᓄᒃᑯᑦ. 
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ᐱᖁᔨᕗᖔᕈᑦ ᓇᒻᒪ 16-129 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐊᑯᒪᓕᒃ 
ᐊᐃᑉᐲᔪᖅ:  ᑲᑎᒪᔨ ᐲᔪ−ᓚᐃᐅᓪ 
 
ᑲᑎᒪᔩᑦ ᐅᑎᖁᓪᓗᒋᑦ ᑲᑎᒪᓂᑐᐃᓐᓇᕐᒧᑦ 8:12 ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

ᐱᖁᔨᕗᖔᕈᑦ ᓇᒻᒪ 16-130 
ᑲᑎᒪᔨ ᐲᔪ−ᓚᐃᐅᓪ 
ᐱᒋᐊᖅᑎᑦᑎᔪᖅ:  ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ 
ᐊᐃᑉᐲᔪᖅ:  ᑲᑎᒪᔨ ᓇᑖᖅ 

 
ᑖᒃᑯᐊ ᑲᑎᒪᔩᑦ ᑐᓂᓯᓗᑎᒃ ᑳᑦᑐᓛᒥᒃ ᑭᓱᒐᓚᖃᑦᑎᑕᐅᓂᕐᒧᑦ ᐊᒻᒪᓗ ᐋᖅᑭᒃᑕᐅᓂᖏᓐᓄᒃ ᐃᓪᓗᓯᐅᑎᑦ 
ᐊᒻᒪᓗ ᐱᓕᕆᔾᔪᑎᑦ ᑕᕝᕙᓂ ᐳᐃᔾᔪᕋᖅᕕᒻᒥ ᑖᒃᑯᓄᖓ ᖁᓪᓕᖅ ᓴᓇᔩᑦ ᑲᑎᓪᓗᒋᑦ ᑳᑦᑐᓛᒃ ᐊᑭᖃᓪᓗᓂ 
$448,520.00 ᐃᓚᓕᐅᑎᓗᓂ ᑕᒃᓰᔭᕈᑎᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 
13. ᓄᖅᑲᓐᓂᖅ 

 
ᐱᖁᔨᕗᖔᕈᑦ ᓇᒻᒪ 16-131 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐱᔪ−ᓚᐃᐅᓪ 
ᐊᐃᑉᐲᔪᖅ:  ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ 
 

ᑲᑎᒪᔩᑦ ᓄᖅᑲᓪᓗᑎᒃ 8:15−ᒥ ᐅᓐᓄᒃᑯᑦ.  
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 
 
 
 
 

_______________________________          

                  ᒫᑕᓖᓐ ᕆᐊᑦᕘᓐ  
                            ᒪᐃᔭ 

 
 
 
 

 _______________________________ 

                  ᒧᕼᐋᒧᑦ ᕼᐋᓐᓴᓐ  
                               ᐊᐅᓚᑦᑎᔨᒻᒪᕆᒃ  

 
 
 
 
ᓈᒻᒪᒋᔭᐅᔪᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ ᐅᕙᓂ 25 ᐅᓪᓗᖓᓂ ᐃᐳᕈᐃᐳᕈᐃᐳᕈᐃᐳᕈ, 2017, AD. 

 


